
 

 

 
 
 
 

OHCEJOGA  GIELDDA  LUOHTTÁMUŠOLBMUID  

BÁLKÁNJUOLGGADUS 



1 § 

Heivehansuorgi  
  Gieldda luohttámušolbmuide máksojuvvo bálká luohttámuš-

doaimma dikšumis ja buhtadus dienasmanaheami sihke daid 
goasttádusaid ovddas, mat luohttámušdoaimma geažil šaddet 
sadjásačča bálkáheamis, mánnadivššu ordnemis dahje eará 
dan sullasaš sivas, sihke mátkegoluid buhtadus ja beaive-
ruhta dán bálkánjuolggadusa mielde. 

 
2 § 

  Čoahkkinbálkkát  
   Gieldda doaibmaorgánaid čoahkkimiid ovddas máksojit 

bálkkát čuovvovaš láhkai:  
 
  Gielddastivra ja -ráđđehus 70 euro  
 
  Lávdegottit 50 euro 
     

Doaibmagottit ja eará doaibmaorgánat (omd. jođihanjoavkkut) 
25 euro 

   
Ságadoallái dahje čoahkkimis ságadoallin doaibmi várre-
ságádoallái máksojuvvo čoahkkinbálká, mii vástida áššái  
guoski doaibmaorgána lahtu 1 momeanttas máinnašuvvon 
čoahkkinbálkká bajidemiin 50 %:in. 

 
Gielddastivrra ságadoallái dahje várreságadoallái, gii 
oassálastá gielddaráđđehusa čoahkkimii, seamma go 
gielddaráđđehusa ságadoallái, várreságadoallái ja lahttui, gii 
oassálastá váldostivrra čoahkkimii dahje eará 
hálddahusorgánaid čoahkkimiidda, gielddaráđđehusa 
ságadoallin dahje muđuid mearriduvvon ovddasteaddjin 
máksojuvvo čoahkkinbálká seamma vuođustusaid mielde go 
áššáiosolaš hálddahusorgána lahttui.  

 
Jos čoahkkin ii leat mearridanválddálaš, de máksu 
máksojuvvo 9 §:s oaivvilduvvon sierrabarggu bálkká mielde. 
 

3 § 
Seamma beaivve dollojuvvon čoahkkimat 
 

Badjel golbma diimmu bisti čoahkkimis máksojuvvo 2 § 1 
momeanttas máinnašuvvon čoahkkinbálkká lassin 50 % 
čoahkkinbálkká mearis. 

 
Juos luohttámušolmmoš oassálastá seamma beaivve eanet 
go ovtta čoahkkimii, de máksojuvvo čoahkkimiin dušše okta 
bálká, juos ovddit čoahkkima nohkamis ii leat gollan 
uhcimustá guokte diimmu. 
 



4 § 
Jahkebálkkát  
  Gielddastivrra, gielddaráđđehusa ja vuollelis máinnašuvvon 

lávdegottiid ságadoalliide máksojuvvo om. lassin ságadoalli 
bargguin bálká jahkásaččat čuovvovaš láhkai: 

 
  Gielddastivrra ságadoalli   1000 euro   
  Gielddaráđđehusa ságadoalli  1500 euro 
  Vuođđodorvolávdegotti ságadoalli      500 euro 
  Čuvgehuslávdegotti ságadoalli    500 euro 
  Teknihkalaš lávdegotti ságadoalli    250 euro 
  Eallinfápmolávdegotti ságadoalli     250 euro 
  Dárkkistanlávdegotti ságadoalli ságadoalli    250 euro 
  Guovddášválgalg. ságadoalli válgajagiid   250 euro  
 

Juos ságadoalli lea eastašuvvan dikšumis bargguidis, de 
nohká su vuoigatvuohta jahkebálkái, go eastta lea 
joatkašuvvan ovttatmanos mánotbaji. Dán rájes máksojuvvo 
várreságadoallái guđege kaleandarjándora guovdu 
jahkebálkká 365:t oassi dan rádjai, go ságadoalli máhccá 
dikšut bargguidis.  
 
Jos luohttámušolmmoš lea eanet go ovttas dakkár barggus, 
mas máksojuvvo jahkebálká, de sutnje máksojuvvo dušše 
okta jahkebálká, mii lea alimus sutnje máksin láhkai bálkká 
sturrosaš. 

 
5 § 
Čálli bálká  
  Doaibmaorgána čállin doibmejeaddji luohttámušolbmui 

máksojuvvo 2 §:a 1 momeanttas máinnašuvvon 
čoahkkinbálká 50 %:in bajidemiin, juos son ii oaččo 
barggustis eará bálkká. 

 
6 § 
Dárkkisteapmi, ráđđádallan, doaimmaheapmi 
   
  Dárkkisteamis, ráđđádallamis dahje eará doaimmaheamis, 

masa gieldda doaibmaorgána lahttu oassálastá 
doaibmaorgána mearrádusa vuođul ja mas dahkkojuvvo 
beavdegirji dahje muittuhančála, máksojuvvo bálká, man 
sturrodat lea seamma go 2 §:s máinnašuvvon doaibmagotti ja 
eará doaibmaorgána čoahkkinbálká. 

 
Badjel golbma diimmu bisti, ovddabealde 1 momeanttas 
máinnašuvvon dárkkisteapmái, ráđđádallamii dahje 
doaimmaheapmái heivehuvvo dat, mii ovdalis 3 §:s lea 
mearriduvvon. 

 



7 § 
Ovddasteaddjičoahkkimat  
  Gielddaid ovddasteaičoahkkimiidda válljejuvvon 

luohttámušolbmuid bálkkáid birra lea fámus mii ovddabealde 
2 §:s lea mearriduvvon gielddastivrra lahtu bálkkás. 

 
Ovddabealde máinnašuvvon bálká ii liikkáge máksojuvvo, jos 
gieldda ovddasteaddji oažžu bálkká luohttámušbarggu 
dikšumis eará gieldda, gieldaovttastumi dahje doaibmaorgána 
máksimiin. 
 

8 § 
Válgalávdegoddi, válgadoaibmagoddi 
 

Válgalávdegotti ságadoallái ja lahtuide sihke 
válgadoaibmagoddái gullevažžii máksojuvvo guđege 
válgadoaimmahusbeaivvis bálká, masa seammás gullá 
buhtadus rehkenastinbarggus, mii dahkkojuvvo 
válgadoaimmahusa maŋŋá čuovvovaš láhkai: 

 
  Guovddášválgalávdegotti ja válgalávdegottiid ságadoallit 120 

euro/válgadoaimmahusbeaivi 
  Válgadoaibmagotti ságadoalli 60 euro/válgadoaimmahus-

beaivi 
  Guovddášválgalávdegoddi ja válgalávdegottiid lahtut 80 

euro/válgadoaimmahusbeaivi / vuollái 6 diimmu beaivvis 
máksojuvvo 12 euro/diibmu 

  Válgadoaibmagotti lahtut 40 euro/válgadoaimmahusbeaivi 
   
  Doaimmahusbeivviid ovddabealde ja daid čuvvon čoahkkimiin 

máksojuvvo dán njuolggadusa 2 § mielde mearrašuvvi 
lávdegotti lahtu bálká.   

 
9 § 
Sierrabarggut  
  Dakkár luohttámušbargguin, mat eai leat máinnašuvvon dán 

njuolggadusas, gielddastivra mearrida dárbbu mielde bálkkáin 
sierra. 

 
  Gielddastivrra dahje gielddaráđđehusa dahje lávdegottiid 

luohttámušolbmuide mearridan sierrabarggu ovddas sáhttá 
máksit bálkká 50 euro. 

 
  Jos luohttámušolmmoš gielddastivrra dahje gielddaráđđehusa 

mearrádusas oassálastá gieldda cealkámuša dahje 
bealiváldima válmmaštallamii mearrádusdahkama várás, de 
máksojuvvo barggus 50 euro geardemáksu. 

 



  Beavdegirjedárkkisteamis máksojuvvo váldostivrra ja 
gielddaráđđehusa buohta bálká 12 euro sihke eará 
doaibmaorgánaid buohta 8 euro. 

  Gieldda ovddasteaddjái stáhta ásahan bargojoavkkuin, 
doaibmagottiin, ráđđádallangottiin ja komiteain, jos 
ovddasteaddji lea nammaduvvon gieldda evttohusa vuođul, 
máksojuvvo dienasmanaheami buhtadus bálkánjuolggadusa 
mielde ja mátkegoluid buhtadus heivvolaš osiid gieldda 
almmolaš virgeeaktosoahpamuša mielde, jos máinnašuvvon 
buhtadusat eai máksojuvvo stáhta dahje Eará doaibmaorgána 
beales. 

 
10 § 
Dienasmanahusa buhtadus 

 
Luohttámušolbmui máksojuvvo buhtadus jeavddalaš 
bargoáiggi dienasmánaheamis ja luohttámušdoaimma geažil 
šaddi 1 §:s oaivvilduvvon goasttádusain, ii goittotge eanet go 
gávcci diimmus kaleandarjándoris. Diibmobuhtadusa 
alimusmearri lea 25 euro.  
 
Bargodienasmanaheami buhtadusa oažžuma várás galgá 
luohttámušolmmoš buktit ovdan das bargoaddi duođaštusa. 
Duođaštusas galgá maiddái boahtit ovdan, ahte 
luohttámušdoibmii geavahuvvon áigi livččii lean su bargoáigi 
ja ahte sutnje ii máksojuvvo dan áiggis bálká. 

 
Luohttámušolmmoš, gii bargá dienas- dahje eará barggu nu, 
ahte ii leat bargogaskavuođas iige virge- dahje eará 
almmusvuoigatvuođalaš doaibmagaskavuođas, galgá buktit 
ovdan čálalaččat doarvái buorre čilgehusa iežas 
dienasmanaheami birra. 

 
Ovddabealde 2 ja 3 momeanttas oaivvilduvvon duođaštus 
dahje čilgehus ii gáibiduvvo, jos buhtadeami vuloš mearri lea 
eanemustá 12 euro diimmus. Luohttámušolmmoš galgá dán 
dáhpáhusas liikkáge addit čálalaš nanudusa dienas-
manaheamis ja luohttámušdoaimma geažil šaddan 
goasttádusaid mearis.  

 
Vai oažžu buhtadusa goasttádusain, mat luohttámušdoaimma 
geažil šaddet sadjásačča bálkáheamis, mánnadivššu 
ordnemis dahje eará dan sullasaš sivas, de luohttámuš-
olmmoš galgá buktit ovdan čálalaččat doarvái buorre 
čielggadusa dákkár goasttádusaidis birra. Goasttádusaid 
alimusmeari hárrái čuvvojuvvo mii ovddabealde 1 momeanttas 
lea mearriduvvon. 

 

Buhtadusa vuložin lea luohttámušbarggu dikšumii 
geavahuvvon áigi, joavkočoahkkimiin dienasmanahan-



buhtadus ii máksojuvvo.  
 
11 § 
Gáibádusa ovdanbuktin 

 
Dienasmanaheami ja goasttádusaid buhtadeapmái guoski 
gáibádus galgá buktojuvvot ovdan guđa mánotbaji siste dan 
olbmui, geasa fámus orru mearrádusaid mielde rehkega 
dohkkeheapmi gullá.  
 
Jos buhtadus ii ohccojuvvo mearreáiggi siste, de dat ii 
máksojuvvo.  

 
12 § 
Bálkká máksináigi 
   
  Dán njuolggadusas máinnašuvvon bálkkát máksojuvvojit 

jahkenjealjádasaid mielde. 
 
13 § 
Mátkegoasttádusaid buhtadus 
 

Luohttámušolbmuid čoahkkinmátkkiin ja luohttámušdoaimma 
eará dikšuma geažil dahkkojuvvon mátkkiin máksojuvvo 
mátkegoluid buhtadus, beaiveruhta, borramušbuhtadus, 
idjadanbuhtadus, idjamátkeruhta ja kursabeaiveruhta 
heivvolaš osiid GVBES (KVTES) mielde. 
 
Mátkkit máksojuvvojit ruovttus vuolgimiin dahje 
vuođustallojuvvon sivas eará sajis gieldda siste vuolgimiin. 
Mátkegolut eai goittotge máksojuvvo vuollái 5 km ovtta guvlui 
čoahkkinmátkkiin eaige gieldda rájá rastá mátkkiin dalle go 
čoahkkin dollojuvvo gieldda siste. 
 
Jos luohttámušolmmoš vázzá oahpuid dahje bargá gieldda 
rájáid olggobealde, de máksojit mátkkit gieldda rájás 
luohttámušdoaimma dikšunbáikái. 
 
Mátkegoluid buhtadusaid máksima eaktun lea, ahte 
mátkerehket buktojuvvo maŋimustá golmma mánotbaji siste 
mátki nohkamis. 
 
Mátkin galgá vuođđuduvvat duođalaš goasttádusaide. 

 

14 §  

Sierramielalašvuođa čoavdin 
 

Jos luohttámušolbmo gáibidan bálkká dahje goasttádusaid 
buhtadusa máksin lea biehtaduvvon, de gielddaráđđehus 
čoavdá bálkká dahje buhtadusa meari. 



 
15 § 
Fápmuiboahtin  
  Dát luohttámušolbmuid bálkánjuolggadus boahtá fápmui 

1.8.2018 ja seammás dat gomiha dan rádjai fámus orru 
luohttámušolbmuid bálkánjuolggadusa. 


